
ÈLE ESIA XƆM LE SESEMA?
 Ke hafi míado gbe ɖa la, medi be magblɔ nya sia, bena le fiẽ si

va yi, mexɔe se be eyae, megblɔ na aƒenɔa ɖe be, “Ne ɖe nàlɔ̃
awɔ abe alesi wode se na mí be míawɔ la, be esia ana be…vidzĩ si ta
te na la, ele mama ge.” Ke vidzĩ la ƒe ta ma, nyitsɔ zã me, wotsɔ ka
dzidzee wòde asibide afã sinu. Eyata aƒenɔ la kɔe va afisia fifia.
2 Azɔ, susu si ta mewɔ nenema la, nɔvinyɔnu, le tameɖoɖoa ɖe
tae. Mikpɔea? Ne àte ŋu akpɔ nane wòava me si anye nulékpɔa la,
eya awɔ wò xɔse natsi ɖedzi be nayi dzi anɔ xɔm se. Ɣeaɖewoɤi la
mewɔa nenema ko be, ɖewohĩ, sigbe abia tso amea si be netso, neɖe
afɔ ɖeka alo eve, neʋuʋu asi, ʋã wò asibide, nane si woate ŋu awɔ
si ato vovo ko, ale ko be mana amewo nakpɔe bena nusianu sɔ gbe.
Ðeko wotsina dzodzodzoe anɔ bubum be nua mava me o, gake evana
me ɣesiaɣi. Mikpɔea? Ele be wòava me.
3 Ame nenie di be woaɖo ŋku ye dzi le gbedodoɖa me, fifia? Ðe
mialɔ̃ ko ade ta to agblɔ be, “Aƒetɔ, neva me dzro”? Mina míade ta to.
4 Aƒetɔ, esime míegale hamea ƒe ha xoxoe sia, si xɔñye vevi, Paul
Rader ŋlɔ la sem be, “Xɔe Se Ko,” míaƒe susuwo yi ŋutsuvi ma, si
edzilawo kplɔ vɛ na nusrɔl̃awo dzi, mede ŋkeke ewo teti hã esi Yesu
na ŋusẽ wo be woanyã gbɔgbɔ vɔw̃o do goe eye woayɔ dɔ dɔnɔwo,
ke le afii la wokpɔ gege blibo le kpeŋui dɔléle sia ŋku me. Eye wokpɔ
mía Aƒetɔ la gbɔna. Tete fofoa si du yi ɖagblɔ bena, “Aƒetɔ, kpɔ mía
nublanui. Vinye ŋutsuvi la le fu kpem le gbɔgbɔ vɔ sia si me enuenu.
Mekplɔe va Wò nusrɔl̃awo gbɔ ke womete ŋu yɔ dɔe o.”
5 Yesu gblɔ be, “Mate ŋui, ne miexɔe se. Xɔe se ko.” Oo Mawu,
Metrɔ vie hã kpɔ tso ɤemaɤi o: Èkpɔtɔ ganye Mawu lɔãme, fatu, kple
dɔmenyotɔ ma ke. Alesi Ènɔ tsã ma la, nenema ke Ègale egbe hã. Eye
Aƒetɔ, abe vifofo ma ene la, mí katã míele ɤli dom be, “Aƒetɔ, Wò
la xɔ na míaƒe maxɔse.” Enye nu gblɔe ale gbegbe be; ɖeko wòzua
nukikli na mí, Fofo.
6 Míedi be míatsɔ akpedada kple kafukafu na Wò ɖe alesi èka asi
ɖevi sue ma ŋu nyitsɔ zã me, bena míekpɔ takogo ma, esi te la ma,
ema enye, be taƒu si te gblotoo la, ma asibide afã nyitsɔ zã me. Míeda
akpe ɖe esia ta, Fofo. Esi míenya be míaƒe dɔkitawo mekpɔ naneke le
woƒe numekukuwo me kuɖe esia ŋu o, naneke meli si woate ŋu awɔ
le eŋu o; ke Wòa èkpɔtɔ nye Mawu, Aƒetɔ na nɔnɔmewo katã. Míeda
akpe na Wò, Fofo. Míeda akpe na Wò ɖe vinɔ sia ƒe nuteƒewɔwɔ,
kple tufafa, kple toɖoɖo ta be egatrɔ ka la vɛ hetree ɖe pépa kakɛ sia
dzi, le afisia, be wòaɖe eƒe ɖaseɖiɖi afia ameha la katã hena Mawu



2 NYA SI WOGBLƆ LA

ƒe ŋutikɔkɔe. Nà via sue la natsi agbe anye vi si le nyuie, hena Wò
ŋutikɔkɔe.
7 Kpɔ asi siwo katã wodo ɖe dzi la ɖa, Fofo. Hĩahĩa le ɖesiaɖe dzi.
Tɔnye hã, le dzi, Fofo, hĩahĩa le dzinye. Ke geɖe woe esi le afii, le leta
ƒe nɔnɔme alo le aɖakavi sia me, siwoe hã le hĩa me, amesiwo le hĩa
me vavã. Nà be wóava me, Aƒetɔ, bena ɖesiaɖe naxɔ woƒe biabia le
zã sia me. Nà be woatsɔ vinɔ sia ƒe ɖaseɖiɖi abe kpɔɖeŋu ene ko afia
be ne Ègblɔ nane la, ke ɖe wòwu nu. Enye…Wò la…Nusi katã dze be
míawɔ nye be míaxɔe azɔ ɖe dzi. Enye dɔ si nu wowu.
8 Wɔe, Aƒetɔ, be leta siawo kple takuvi siawo dometɔ ɖesiaɖe la,
amesiwo dzi woada wo ɖo la, nà woƒe lãme nasẽ dzro. Amesiame si
do asi ɖe dzi, Fofo, nà woaxɔ woƒe dzime didi dzro. Míebia esia, le
Yesu ƒe Ŋkɔ me. Amen. Miate ŋu anɔ anyi.
9 Medi ko bena matsɔ ka la afia mí le afisia, esi aƒenɔ la (Yee nye
ma. Um-hum.)…bena vidzĩ sue la ƒe ta ma abe alesi Aƒetɔ la do ŋugbe
na mí to Gbɔgbɔ Kɔkɔe dzi yitsɔ fiẽ la ene. Ðe Eyama mewɔ nuku ŋutɔ
oa? Eyata, ena dzideƒo mí sɔgbɔ be míaɖo xɔse eye míaxɔ se.
10 Azɔ, esime Yesu gblɔ na ati ma, le Marko 11:23 me be, “Tso
esia dzi la amea ɖeke magaɖu wò kutsetse ɖeke o la,” Eya medo
ɤli ɖewomahĩ hã o. Nukaŋutie, le nyateƒe me la, Egblɔe bɔbɔe ale
gbegbe, be ɖeko Eƒe nusrɔl̃awo…Mesusu be wo dometɔ ɖeka ɖo Toe.
Eye esia…Esime kpeŋuitɔ ma, esi wòva ɖo Aƒetɔ Yesu ŋku me la, dɔa
gaho na ŋutsuvi la eteƒe mekɔ o; ɖewohĩ, edze anyi abe amekuku
ene, gake edze sii bena yedo go Amea ɖe kpɔ Si ɖo xɔse wu apostolo
mawo saã.
11 Azɔ, medi be amea ɖe si mexɔ Mawume dɔyɔyɔ dzi se o la nalé
ŋku ɖe nusia ŋu. Yesu na ŋusẽ wo be woanya gbɔgbɔwo do goe, evɔ
womete ŋui o. Menye ŋusẽ lae mete ŋui o, ke boŋ woawoe mete ŋui
o. Yesu gblɔe fia wo:

“Nukaŋutie míawo míete ŋu nyae do goe o mahã?”
Egblɔ be, “Le miaƒe dzimaxɔse tae.”

12 Hame la gakpɔ ŋusẽ kokoko. Mawu mexɔ Eƒe ŋusẽ le hamea si
kpɔ o, gake xɔse mele hamea si be wòatsɔe awɔ dɔ o. Evɔ. Ɖeko nua le
gblɔe nenema. Míedzea agbagba be míawɔe nusesẽe ɤeaɖewoɤi, gake
zi geɖe alesi nàwɔ Nyanyuia gblɔe la, zi geɖe ma ke nàkpɔ nuvavã,
ne ètsɔe gblɔe ko be: Mawu gblɔ nenema; ke nya vɔ; eye yee katã koe
ma. Ke xɔe se ko, nàyi ŋgɔ.
13 Esime Yesu gblɔ be, “Amea ɖeke magaɖu wò kutsetse ɖeke o la,”
tsyo, aŋgbawo gaɖo atsyɔ̃ nyuie wu tsã. Tsroa gale nenema, gake le
anyigba me ɖaa ke le keawo me la, agbe de asi kuku me.

14 Nenema wòdzɔna ɖe kansa dzi, ɖe dɔlélé ɖesiaɖe si—si miate ŋu
asusu la dzi. Ne nàte ŋu axɔ Mawu ƒe Nya la, le eme ɖaa ke le kewo
me la, kansa ate ŋu anɔ afima; ate ŋu anye be wò asi gadze ti daɖi.
Ema meɖo naneke awɔ kple Mawume dɔyɔyɔ o. Nuae nye, “Ne nàte
ŋu axɔe se.” Mikpɔea? Le afia ɖe ɖaa ke la, edze dɔ gɔme xoxo.
15 Yesu gblɔ be, “Ne miegblɔ na to sia be, ‘Ho ɖa,’ eye mieke ɖi le
miaƒe dzi me o, ke boŋ miexɔe se be nusi miegblɔ la ava me la, miaxɔ
nusi miegblɔ la.” Esia medze lɔlɔ̃ oa? Ameka gbɔe nya sia tso? Mawu
Vi la, Amesi ƒe Nyawo…Dziƒo kple anyigba nu ava yi, ke azɔ…gake
Eƒe Nyawo nu mayi o.
16 Azɔ, mɔnu ɖeka si dzi nàte ŋu awɔ esia le la, ele be taɖodzinu
nyui kple tameɖoɖo nyui nanɔ asiwò. Azɔ, ne medo go yi afisia hegblɔ
be, “Maɖee fia mi be mate ŋu aho to sia ɖa, ‘Ho, wò to.’” Maho akpɔ
gbeɖe o. Gbeɖe koŋ o. Meka nusi le asinye o. Ele be wòanye…Gbã
la ele be nàdi Mawu ƒe lɔlɔñu.
17 Susu ma tae, enuenu le gbedoɖameta fliwo me, me—mekpɔa esi
sesẽ wu, le esi wònye nane si to fli geɖewo kple nuawo me kpɔ, eye
ema mee hafi wòtrɔ va gbɔwò. Gake mikpɔea, ne nuvɔ̃ le mewò si
me womeʋu o la…Miede dze sii kpɔ le dɔleléa ɖe me, hafi mabia
tso gbɔgbɔvɔ̃ si be nedo goa? Meléa ŋku ɖe nɔnɔmea ŋu nyuie ale
be maka ɖe dzi be naneke mele agbe ma me si axe mɔ na naneke o,
mikpɔea, elabena miɖo ŋku dzi be, kuɖe nunana siawo ŋuti la, àte
ŋu age ɖe kuxi me kple wo.
18 Mawu, miɖo ŋku dzi be gbeɖeka be, ena nyagblɔɖila aɖe…etsɔ
ŋutsua ɖe wɔ nyagblɔɖilaa, Mose, hegblɔ nɛ be neyi, ɖaƒo nu na
agakpe la. Ke nyagblɔɖila la do dziku keŋ, heyi, ɖaƒo agakpe la, nusi
le nu ƒom tso Kristo ƒe gbɔdzɔgbɔdzɔ ŋu, bena Egbɔna kuku ge zi
evelia alo woaƒoe zi evelia. Ŋusẽ si wòahee vɛ, gake menye Mawu ƒe
lɔlɔñu o.
19 Nyemate ŋu axɔe se gbeɖe be enye Mawu ƒe lɔlɔñu na Elisa be
wòayi tsa ɖi ge o, elabena ɖevi mawo nɔ ekom le eƒe tabebe ŋuti,
nyemesusu be ele be wòawɔ nenema o. Gake nyagblɔɖila wònye,
eye dzi kui, eye wòƒo fi de ɖevi mawo eye sisiblisinɔ eve vuvu ɖevi
sue maɖifɔ blaene vɔ eve sɔŋ. Mikpɔea? Gake nyemexɔe se be ele be
wòawɔ nenema o. Eye ɖeko wònye—ɖeko…míe…
20 Mawu, mexɔe se egbe be, hafi Wòtsɔ ŋusẽ na Eƒe hamea la, Edo
Eƒe hamea kpɔ be yeakpɔ nusi wɔ ge wòala.
21 Míe…ɣeyiɣi bubu la, ɖewohĩ, ne Aƒetɔ la lɔ̃ ne metrɔ gbɔ, míaɖo
ɤeyiɤi anɔ nane tɔgbe dzi nenema, anɔ nane si gbɔna dzɔdzɔ ge la
dzi, ale míanya nu tso eŋu fũ.

22 Ke ne nàgblɔ nya la ɖeɖe ko, agblɔ be, “Aƒetɔ, mexɔe se,” gake
ɖi o, ɖoe kplikpã le wò dzi me…
23 Azɔ, míagblɔ le kpɔɖeŋu me be, menɔ balia me, eye nyeme…
hele gbeƒã ɖem na ame million nanewo, gake le toa godo ziɖeka le
afima la, ame hatsotsoa ɖe li de ame alafa, ke woawo wole kukum esi
womenya Kristo o. Enyo, mekpɔ ame million ɖeka le afii aɖe gbeƒã
na, ke hã, Nane le nye dzi me le gbɔgblɔm nam be, “Yi ame mawo
gbɔ le toa godo. Heyi wo gbɔ. Wole tsɔtsrɔm̃.” Nye ŋutɔ nyemedi be
mayi o, ke hã le menye la Nane li. Mikpɔea, ekema Mawu ye ma, le
zɔ ɖem. Kpɔ nusi enye taɖodzinu la, nàkpɔ nusi enye tameɖoɖo si
ta èle yiyim ɖo, menye ɖe ɖokui…Azɔ, ne megblɔ be, “Enyo…” Ne
nye taɖodzinu la le teƒe be mayi afima, evɔ meva ɖo afisia eye to gã
aɖe li la, megblɔ be, “Mienyaa, ne meyi to ma godo heɖe ame alafa
mawo katã la, gbeɖeka woamè kpetata aɖe ɖe afima be: Nɔviŋutsu
Branham, nye dɔgbedela gã.” Azɔ, nye tameɖoɖo la mele teƒe o. To
la mamu o. Gbeɖe, amegã.
24 Gake ne nye tameɖoɖo la kple nye taɖodzinu la le teƒe, eye Mawu
le nye dzi me le kplɔyem la, eye nyemate ŋu ayi to la dzi o, to la godo,
alo to la te o la, magblɔ be, “To, ho ɖa.” Ðewohĩ esia…Ɣeyiɤi si me
megblɔ nya ma, eye kasia menya gblɔe kple gbɔgbɔ ma tɔgbe si dze
la, wònye Gbɔgbɔ Kɔkɔe ye kplɔm, le Mawu ƒe lɔlɔñu me la, ɖewohĩ
naneke madzɔ o negbe ke kui nuɖugativi ɖeka koe ge le to la ŋu,
gake edze mɔ. Ŋufɔke la ɖewohĩ pɔŋ eve age. Ŋufɔke bubu la tɔni
eneliawo ƒe ɖeka. Eye ɖewohĩ le ɤleti ɖeka me la, tɔni atɔ̃ age dze
anyi. Kae kuɖe eŋu? Ðewo màkpɔe haɖe o, gake ele hohom, edze mɔ
dzi. Matɔ te ɖe afima tututu akpɔ nua wòava me, elabena Mawu gblɔ
nenema ke nya vɔ.
25 Ðe àte ŋu asusu numa tso dawò ŋu fiẽ sia? Esɔ gbe, ne àte ŋu
asusui la, ekema eƒe lãme asẽ. Esɔ gbe. Ema enye ne èxɔe se ko: gblɔ
nya la ko eye nàtɔ te ɖe dzi. Mikpɔea? Xɔe se ko; ku ɖe ŋu. Enye
Agbe Mavɔ.
26 Azɔ, etsɔ ɤetrɔ la…megblɔ na Billy, fiẽ sia, be neɖe asi le
gbedoɖameta gbalẽviwo ŋu, be medi be maƒo nu. Mele eme ʋum
be, nyateƒe me la, tso Dzove ke la, menɔ ƒu godo yim, nɔ gbɔgbɔm,
le Phoenix, ayi aƒe, agagbɔ, eye keŋkeŋ la (dzimenyawonyanya ma)
ʋu megbɔdzɔna keŋ bebli hafi menyana afisi metsi tre ɖo ɤeaɖewoɤi.
Ðeko nua de wuye ge kloe.
27 Eye emegbe la, ele nam be madzo, eye wo…mi—mi nɔviwoe
kpem be matsi anyi hena ŋkeke geɖe wu. Ale gbegbe mekpɔ ŋudzedze
le eŋue. Meka ɖe dzi be osɔfowo ƒe hatsotso nyuiea ɖe nye esi le afisia.
Adzrom be míakpɔ ɤeyiɤi viaɖe wu sia hena nɔvikadede. Ne Aƒetɔ lɔ̃
la, magatrɔ va gbeɖeka. Menye naneke wu be, matso le hame ɖeka

me ayi bubu me aɖi tsa to dua me asrã mi katã akpɔ. Adzɔ dzi nam
be mawɔ esia: nusianu si mate ŋu awɔ akpe ɖe Mawu Fiaɖuƒe la ŋu
ko, ema la, ne miadi be mawɔe. Eye be matrɔ va ɤeaɖeɤi eye míaƒo
ƒu awɔ takpekpe nyui, dzeania ɖe le afiaɖe.
28 Ke miɖo ŋku dzi, nɔviwo, manɔ gbe dom ɖa ɖe mia ta. Eyae nye
nu ɖeka si ŋu kakaɖedzi le. Eye medi be mi katã miado gbe ɖa ɖe
tanye, mi katã.
29 Ke azɔ me—mele…Etsɔ ŋdi enye subɔsubɔ le hame nyui vovovo
siawo katã me le dua me.
30 Azɔ, hatsotso ɖewo tso Jeffersonville le afisia. Xɔñye aɖewo,
nye hamea ƒe nudzikpɔlawo dometɔ ɖeka, le afisia, Nɔviŋutsu
Fred Sothmann. Nyemete ŋu kpɔe kura le takpekpea me o.
Kple nɔviŋutsu…Oo, xɔñye bubu geɖewo hã siwo tso míagbɔ le
Jeffersonville afima, nye agba-…nye agbalẽŋlɔla kple—kple wo katã
le afisia, le afiaɖe le takpekpea me. Nyemekpɔ wo haɖe o.
31 Ke nɔviwo, hame nyuia ɖewo le du sia me. Eye mi amedzro
mamleawo katã, midi hame siawo dometɔ ɖeka ne miayi etsɔ. Woawɔ
nyui na mi, meka ɖe dzi. Wonye nɔvi siwo xɔ subɔsubɔdɔ sia ƒomevi
dzi se. Susu ma tae wonɔ anyi ɖe nyagblɔkpea dzi afisia kple anyinɔƒe
siwo le gɔme afisia, elabena woxɔ edzi se. Eye mekpɔ ŋudzedze le
nenem mewo ŋu.
32 Aƒetɔ, yra Nyanyui Bliboa ƒe Asitsala siawo ƒe nutometakpekpe
sia le afisia siwoe—siwoe de asi takpekpe sia te. Afimae…mexɔ se
be nyateƒee, be wode asi takpekpea te. Me—meyi geɖe si wode asi
te la me, elabena le eme afima la…Mele be míanɔ alea o, gake zi
geɖe la, nɔviwo ɖea mɔ na dzrehehe suea ɖewo: sigbe ne amea ɖe
xɔ nane sue ɖe dzi se; ame bubu, nane sue bubu dzi se la; ewɔ abe
ehea masɔmasɔ suewo vanae eye abi xoxo siwo li tso gbaɖegbe ke
la; edze be wòaku le woaleawoɣi, gake nua—nua…Ke ne wò, alo, ne
mexɔ Nyanyui Bliboa ƒe Asitsalawo la, ekema ɖeƒomevie esia nana be
nua blana ɖekae, eye míeva ƒoa ƒu, hekpɔa gome le nɔvikadede vavã
me, hewɔa ɤeyiɤi nyui vavãwo ŋudɔ. Ke míekpɔ ŋudzedze le esia
ŋu. Mawu nayra nutometakpekpea. Mexɔ se be Aƒetɔ fɔe ɖe tsitre le
tameɖoɖoa ɖe ta.
33 Azɔ…gawu la gomekpɔkpɔ gã sia su asinye be mekpɔ Nɔviŋutsu
Oral Roberts ƒe teƒe nyitsɔ aɖe. Eye míatɔwo, aƒe gã gbadza aɖe, nu
ɖoatsyɔ̃ ɖe ŋutɔ. Enye—enye ŋkuɖodzikpe na Pentekoste.
34 Emegbe meva yi Nɔviŋutsu Tommy Osborn gbɔ, teƒe dzeani bubu
ake, Mawu ƒe ame ɖɔʋu ŋutɔe, amesi…nye kple Nɔviŋutsu Tommy
míele kplikplikpli, eye Nɔviŋutsu Oral, hã, nɔviŋutsu kplikplikpli

vavãwo, eye míelɔã mía nɔewo, hele míaƒe nutete wɔm be míawɔ
nusianu si míate ŋu la hena amewo ƒe nyona le Mawu Fiaɖuƒe la me.
35 Eyata vavã la mekpɔ ŋudzedze le nenem mewo ƒe du sia me vava
ŋu le ame nyui ɖɔʋui mamlea siwo miexɔ la dome. Mi alẽha siawo la
kplɔla nyuiwo le mia si. Ɖeko, magblɔ nenema ko. Nye gbedodoɖa
enye be Aƒetɔ nayi dzi anɔ anyi kpli mi katã. Ke azɔ etsɔ ɣetrɔ la,
me…Ga nenie subɔsubɔ la adze gɔme, nɔviwo? Ga eve kple afã. Mína
míagblɔ be ga ɖeka—ga ɖeka alo ga ɖeka kple afã edze be mianɔ
afisia ale be womatɔ te subɔsubɔ mamleawo o.
36 Azɔ, ne ɖekakpuiawo megblɔe na mi xoxo o la, fiẽ sia agbalẽa
ɖewo le wo si, fotowo kple nu bubuwo, kple nyaƒokawo, kple
nuleléɖiwo, kple…tso takpekpeawo ŋu, ke wole wo dzram. Gake
míaɖe mɔ na wo be woadzra wo le Sabat dzi, etsɔ o. Womadzra
agbalẽa ɖeke alo naneke etsɔ o. Eyata mímaɖe…mímeɖea mɔ le esia
ŋuti gbeɖe o. Togbɔ be ame geɖewo gblɔna be, “Mida ƒu vevie hã…”
37 Ke Papa tsitsia Bosworth gblɔna nam kokoko be, “Oo, Nɔviŋutsu
Branham, èda ƒu le afima,” gake nenema nyea mesusui (Mikpɔea?),
eye me—mesusui. Ne èle ɖe dim la, woana ɖeka wò, gake ne èdi…
Gake la míate ŋu adzra nu le—le Sabat dzi o. Gbeɖee. Evɔ. Ne
mexɔ esia dzi se la, ele be manɔ agbe ɖe nu, ɖeko…ele be manɔ
agbe le ɖokuinye si. Mikpɔe ma? Ke ele be ma—manɔ agbe ɖe nye
nyaƒoɖamenuwo nu ke eyata…Alo miate ŋu adɔe le mía de, eye, le
míagbɔ aƒeme, ava xɔe le teƒe la.
38 Azɔ fiẽ sia la, oo, mina mí katã míaŋlɔ numa be, oo, bena dɔ aɖe
li woawɔ, alo nu bubu ɖesiaɖe, alo ŋkekea ƒe sreɖidzedzewo. Mina
míaɖe nusianu ɖe aga, eye míakpɔ Nya la me hena minuti ʋeea ɖewo,
ne míakpɔ nusi Mawu agblɔ na mí to Eƒe Nya la me. Ke mado gbe ɖa
be Mawu nana yayra gã manyagblɔ mí fiẽ sia.
39 Gene, àte ŋu alée na ma? Nàte ŋu alé nyɔnuvi sue ma na ma? Ðe
menye nu sue nyakpɔ ŋutɔa ɖe oa? Ðe nàlɔ̃ ayi aƒe me kplim aɖafe
dze kple nye Sarah sue, si kɔ sɔ kple esia kloe mahã? Oo, èlɔã? Ma—
madi tso gbɔwò nenema. èsɔ kpliwò kloe, ke enye Papa ƒe vinyɔnuvi
sue. Um-hum. Hum. Eye meka ɖe dzi be wò—wò hã èlɔ̃ Papa, alo
oa? Dadaa? Oo, taã ɖe èlɔñɛ. Nyɔnuvi sue nyakpɔtɔ wu, metɔ te ɖe
afisia, le kpɔkpɔm. Ŋku suewo le abe do eve si dzo ɖe ɖe kuntru me
ene kple kple—kple ɖa hẽ.
40 Ɖeko melɔã ɖevi suewo. Nyɔnuvi sue eve le asinye le aƒe me.
Ðeka enye Rebekah eye evelia enye Sarah.
41 Le afisia ɣeaɖeɣi va yi la, mezɔ mɔ. Woa kple eve wonye Papa
ƒe nyɔñuvi suewo, minyae, eye melɔã wo hã. Ke kasia megbɔ ko la
ele be makpa wo ɖe dzime, ke…ɖeko Becky ya de asi lolo me na

esia akpa; elolo abe nye ke ene. fifia la aŋe nye dzimeƒu; ele…gake
eganye Papa ƒe nyɔnuvi sue kokoko, alekekee hã. Ke azɔ, ne egawɔ
abe ƒe ɖeka ene la, míedi be míadee Biblia ƒe suku le afiaɖe eye wòanɔ
adzɔge le fiahasuku ŋu.
42 Ke ale, wonɔ Papa dzɔm, mienyae, be negbɔ. Mezɔ mɔ nɔ
takpekpe me. Eye etsɔ si gbɔna ƒe zã me la woanɔ lalayem va ɖo
zãtiƒe be mate ŋu agbɔ. Ke eyata, metrɔ gbɔ ŋdi kanya ŋutɔ, le ga
etɔ̃ alo ene me lɔƒo. Eye wo nɔ va ʋu ʋɔtrua nam mege ɖe eme, eye
ɖeɖi te ŋunye pesepese, me…Afisia le nyagblɔkpea dzi la, me…nenye
be…le amisisi te la ànɔ nyuie, gake kasia esia nya dzo le dziwò ko
la, afima kuxi nàkpe wò le. Ame nenie nyae kpɔ nenema? Tsyo, tsã
ɖe ele nenema.
43 Kpɔ ɖa. Eliya lia to la heyɔ dzo tso dziƒo, yɔ tsidzadza tso dziƒo,
eye esi Gbɔgbɔ la dzo le edzi la, etsa tsaglãla le gbedzi ŋkeke blaene
sɔŋ eye Mawu va ke ɖe eŋu, wòsi be ɖe agadoa ɖe me le afiaɖe.
44 Yona, eyi ɖe gogloƒe hetsi agbe le bosro ƒe dɔme ŋkeke etɔ̃ zã etɔ,̃
wotui ƒugbe ɖe go dzi wòyi ɖale tsa ɖim le gbeƒã ɖem. Du blibo la
katã trɔ dzi me heva Mawu gbɔ. Ke esime amisisia dzo le edzi la, elia
togbea ɖe dzi hebia Mawu be neɖe yeƒe agbe ɖa. Mikpɔea?
45 Metsi tre ɖe William Cowper ƒe yɔdo to, eteƒe medidi o, amesi ŋlɔ
ha nyanyɛ ma si ke míedzina le míaƒe kɔmuniɔn subɔsubɔ me:

Ʋu Tɔsisia ɖe do go tso,
Emanuel kabiwo me,
Vɔw̃ɔlawo dze tɔ sia me…

46 Ðe miese nusi wò…nusi dzɔ ɖe dzi la kpɔa? Esi gbɔgbɔɖameme
dzo le edzi tso numa me la, edi be yeakpɔ tɔsisia ɖe awu ye ɖokui.
47 Menɔ Kentucky Aƒe Xoxoa godo tututu. Eye Stephen Foster yekpa
Amerika ƒe adãfiaha nyanyɛtɔ wu nɛ. Ke esime wòle eŋlɔ ge la, eɖo
gbɔgbɔɖameme te, gbɔgbɔɖameme mae, ŋlɔ hadzidzi la, ke esime
wòdzo le dzi la, enɔ yiyim nɔ aha mum. Mlɔeba la, eyɔ subɔla aɖe
hexɔ geluhɛ le esi wu eɖokui.
48 Amewo menya nusiwo me nenem mesiwo nɔa agbe le gbɔgbɔme
nuto ma me la tona o. Azɔ afii la, awɔ nawò sigbe yeàte ŋu aho to ɖa.
Gake ne amisisia nyadzo le dziwò ko, eye nàdze mɔ be yeato ʋɔtru ma
nu (ne amea ɖeke mele afima alé wò o la, mikpɔea) ke ale, ɖewohĩ le
gaƒoƒoa ɖewo sinu me, bebli hafi, nàte ŋu bia ɖokuiwò afisi ke nèle.
Eye azɔ ne zã sia zã me, numa axɔ nyuitɔa kekeke le mewò.
49 Eye suetɔ…Medi be mabɔ Sarah kple Rebekah sue la ƒe nya na mi.
Ale le ŋufɔke la, nyemete ŋu dɔ alɔ̃ o, eye mefɔ,̃ henɔ anyi ɖe zikpui
me, eye sẽ ko la Becky, si nye tsitsitɔa, eyae nye—eƒe atawo didi wu
Sarah tɔ, eye Becky si du va ɖo…efɔ̃ kpata, heti kpo le aba dzi, ke

mefɔ̃ nɔvianyɔnu ɖevitɔ la o, ke eyae nye esi tso aƒea me gbɔna, kple
du sesiẽ alesi wòate ŋui. Enɔ gbɔgblɔm be, “Papa, Papa…” Mekeke
nye ata ɖeka, eye wòti kpo ke ata ɖee, nɔ anyi ɖe dzi keɖee. Egale kloe
abe ha—hame egbegbetɔa ene, minyae, eyae nɔ tsiadzi eteƒe didi,
minyae, ewɔ ƒe alafa geɖewo. Ate ŋu lé eɖokui keɖee adzɔ nyuie, eye
wòtsɔ asi kpla kɔ nam gblɔ bena, “Oo, nye Papa ye, nye Papa ye…”
50 Eye Sarah sue la, le hoowɔwɔ ma me la, enyɔ.̃ Ã, nyemenya ne
mia viwo wɔnɛ, alo womewɔnɛ o; tɔnyewo ya wɔnɛ: ɖevitɔ xɔna do-
kpɔtɔwo. Ke ale Sarah do Becky ƒe anyimlɔwu, edidi wui de aleke
sinu, minyae. Eye eyae ekem gbɔna, nye nu sue zitoe aɖe, le anyi
dzem, le nu klim. Eye wòva ɖo afima, hetsi megbe vie. Ale Becky trɔ,
gblɔ bena, “Sarah, nɔvinyenyɔnu, medi be magblɔ nyaa ɖe nawò.”
Egblɔ be, “nyee va afisia gbã. Ke nye ɖeka tɔ wònye. Eyata mexɔ Papa
katã de se ke ɖeke mekpɔtɔ na wò o.”
51 Nenema amea ɖewo dina be woabu le subɔsubɔ ŋu, mele
nenema? Uh-huh. Ele teƒe.
52 Eye Sarah sue dahe, gbigbi eƒe nu sue la, eye wòkɔ eƒe ŋku yibɔe
sueawo dzi kpɔm, eye wòwó avi. Eye Becky tsɔ eƒe alɔgo ɖo tɔnye
ŋu, hele asi kplam kɔ nam. Melɔñɛ. Tete Sarah zɔ dzo yina elabena
Becky xɔ Papa katã. Meɖe klo kemɛ do go alea hemiã asie nenema. Oo,
etrɔ kaba si du va, heti kpo dze nye klo dzi…Edzɔ ɖe agbe me egbɔ
medidi kaka o eyata eƒe atatiwo gɔ̃ hã medidi ɖo anyigba o. Enye ame
malike aɖe ƒomevi (ɖewohĩ, sigbe alesi mele ene, amemalikea ɖe ko,
minyae), eye mele…mete ŋu le anyigba kam o. Menye kɔmahatsɔŋkɔ
gã aɖe wònye o, mienyae, ke ale mete ŋu le ɖiɖim ɖe anyigba o. Edzɔ
ɖe agbe me egbɔ medidi kaka o.
53 Ke ale la, enɔ afɔ kɔm sagasaga, eye mekpla nye abɔ eveawo nɛ
alea hebutui te ɖe ŋunye, eye wòƒo eƒe ŋku yibɔe sueawo, hetrɔe kpɔ
Rebekah. Egblɔ be, “Rebekah, nɔvinyenyɔnu,” e—egblɔ be, “ate ŋu
anye nyateƒe be nèxɔ Papa katã, gake medi be nànya nusia be: Papa
hã xɔ nye katã.” Eyata…
54 Emae nye…Nenema ke Eyama xɔ nye ametia katã. Ate ŋu anye
be nyemede suku be matsɔ nu gãwo daɖi o, gake alesinu menya
nu seɖo la Eyama xɔ nye ametia katã, le nye zɔzɔ sagasaga la me,
maɖe mɔ Nɛ be wòatsɔ eƒe abɔ eveawo kpla kɔ nam ko, esia awɔm
nyuie ŋutɔ.
55 Enyo, mina míagagblɔ gbedodoɖa nyati kpuie aɖe Nɛ hafi
míaʋu Nya la.
56 Azɔ, Dziƒo Fofo, míede desi be míawo hã míele abe ɖeviwo ene.
Ke—ke Èlɔña be yeanɔ anyi kpli mí, eye yeasubɔ kpli mí. Eye esime
míele subɔ Wòm, eye Èlɔ̃ mí, helé mí ɖe Wò abɔwo me, hedɔ Wò

Gbɔgbɔ Kɔkɔe ɖa, hewɔ mí be míenyae bena Yele agbe eye Yenye
mía Fofo ta la, míede akpe na Wò geɖee. Azɔ, nà Gbɔgbɔ Kɔkɔe
nava mía gbɔ fiẽ sia. Lɔ̃ dzi sia dzi, Aƒetɔ. Na mí yayra yeye. Trɔ
nublanuikpɔkpɔ ƒe zãmuwo kɔ ɖe mía dzi, Fofo. Mègakpɔ míaƒe
nuvɔw̃o dzi o. Wosɔgbɔ akpaa. Aƒetɔ, tsɔ wo ke dzro. Mègabu wo
o, Fofo, eye kɔ mí ɖe Wò abɔwo me ko, eye—eye nàyɔ dɔ míaƒe
dɔlélewo, eye—eye klɔ míaƒe luʋɔwo ŋu, eye ɖe ga míaƒe gbɔgbɔwo,
Aƒetɔ, ale be míate ŋu asubɔ ahakafu Wò, anɔ abe ɖevi sue siwo le
du sim le aƒeme ene, anya ko be Papa ƒe ŋkuwo le mía ŋu. Nà wòava
me dzro, Aƒetɔ.
57 Azɔ, ŋutete mele amea ɖeke si be—be wòaɖe Nya la gɔme o.
Míedze sii nenema. Yohanes kpɔ Agbalẽ la le Amesi bɔbɔ nɔ fiazikpui
dzi la ƒe nuɖusi me, ke amea ɖeke menɔ dziƒo, alo le anyigba dzi, loo
anyigba te si dze be wòaxɔ Agbalẽ la be wòaʋui, alo aɖe nutrenuawo
ɖa o. Ke Alẽvia zɔ va, si wowu tso xexeame ƒe gɔmeɖoɖoanyi me ke.
Eye Eyae dze. Eye Wòxɔ Agbalẽ la, ɖe nutrenuawo ɖa, heʋu Agbalẽ
la. Oo Alẽvi, va fiẽ sia dzro. Ʋu Agbalẽ la na mí, Fofo, esi míele lala
Wòm, elabena míebiae le Yesu, Mawu ƒe Alẽvi la, ƒe Ŋkɔ me. Amen.
58 Metia, fiẽ sia, Ŋɔŋlɔ kpukpui sue aɖe le afisia si nye nyati etɔ̃ ko.
Gake gbã la medi be maxlẽ kpukpui ɖeka alo eve le Yohanes Kɔkɔe,
ta 11 lia me adze egɔme tso kpukpui 23 lia dzi.

Yesu gblɔ nɛ bena, Nɔviwò la atsi tre.
Marta gblɔ nɛ bena, menyae bena…atsi tre le tsitretsitsi la me

le nuwuwu ŋkeke la dzi.
Yesu gblɔ nɛ bena, Nyee nye tsitretsitsi la, kple…agbe la:

amesi xɔa dzinye sena la, ne eku hã la, anɔ agbe:
Eye amesiame si le agbe eye wòxɔa dzinye sena la maku akpɔ

o. Èle esia xɔm le sesema?
Eya gblɔ nɛ bena, Ɛ,̃ Aƒetɔ: mexɔe se bena wòe nye Kristo,

Mawu Vi la, si gbɔna xexeame.
59 Hena tanya la medi be mawɔ nyati etɔ̃ siawo ŋudɔ: Èle Esia Xɔm
Le Sesema?
60 Mexlẽ ŋutinya aɖe kpɔ. Mesusu be enye ŋutinya kpakpaa ɖe. Eye
osɔfowo katã kloe la, mesusu be, woxlẽ Dk. Ingraham ƒe agbalẽ si—si
nye Dawid Ƒe Me Fiavi La. Enye agbalẽ nyuia ɖe. Eyae wònye, mesusui
nenema, womegale etam fifia koŋ o. Adzɔ dzi nam be mana woatae
nam, ne mate ŋu amãe na amewo.
61 Ke le eme afima la, menɔ nyadzɔdzɔa ɖe xlẽm kuɖe Lazaro sia
ŋu, eye kuɖe Yesu, kpakple Maria, kple Marta ŋuti, wowoe nye,
Lazaro nɔvinyɔnuwo. Eye menɔ afiaɖe xlẽm le me afisi Yesu nɔ anyi,

mexɔe se, kpakple Marta kple Maria. Woa kple eve la wonye Hebri-
nyɔnuvi nyakpɔwo. Eye Lazaro nɔ nu srɔm̃ alo nɔ hehe xɔm be yeazu
agbalẽfiala le gbedoxɔ me, anɔ se gbalẽwo ŋlɔm na nunɔlawo.
62 Eye Yesu wɔa nɔvi ŋutɔ, vevietɔ kple Lazaro. Nenee míexlẽe le
agbalẽa me be Eva wo gbɔ le aƒeme, ke Marta he ɖe megbe vie be
wòaɖo to Eƒe nyawo, gake ele be wòadzra fiẽnuɖuɖu ɖo eye wòaɖo
kplɔ,̃ ke Maria ya nɔ anyi ɖe Eƒe afɔwo te. Ke Yesu gblɔ be Maria tia
nyui gome.
63 Eye gawu la, wogblɔ na mí be Lazaro yenye amesi kplɔ Yesu
yi Yohanes gbɔ, le Dk. Ingraham ƒe ŋutinya gbalẽwo me, kple…le
Dawid Ƒe Me Fiavi La me. Ke hã, ate ŋu anye be ema menye nyateƒee
o, nyemenya o, gake hena gɔmeɖoanyi nɛ ta ko, gake wobui be Enɔ
agbe le wo gbɔ.
64 Azɔ, míenɔ nu srɔm̃ kwasiɖa si gbɔna, esi va yi, boŋue, bena Yesu
gblɔ le Yohanes Kɔkɔe 5:19 be, “Nye…Vi la mate ŋu awɔ naneke le
Eɖokui si o, negbe nusi Wòkpɔ Fofo la wɔ la ko: nenema ke Vi la hã
wɔna. Fofo la le dɔ wɔm eye Vi la hã le dɔ wɔm vaseɖe fifi.” Mikpɔea?
“Nusi Wòkpɔ Fofo la le wɔwɔm.”
65 Ekema be míawɔ esia ŋutinya vavã la, ɖe Fofo, Mawu, anya ƒo nu
na Ye ŋutɔ Via, Yesu, hegblɔ bena, “Xɔw̃ò, Lazaro, le kuku ge, gake
esia ahe nyui vɛ, eyata Wò la dzo le aƒe me. Dzo yi didiƒe, elabena
woava bia tso Asiwò be nàdo gbe ɖa ɖe eta, alo, nàda gbe le eŋu, ke—
ke Nyemedi be Nàwɔe o.” Ne mialé ŋku ɖe ŋutinya la ŋu ne míele
dzi yim la, miakpɔ be eƒoƒu ɖe nyateƒe ma tututu si le eme ŋu. Eyata,
Yesu, esi meklã amea ɖeke alo naneke o la, edzo le aƒe me heyi teƒe
bubu, megbɔ va le zã ma me o. Ke Eyi ɖe du bubuwo me. Eye kasia
Yesu dzo le aƒea me ko la, fuɖeɖe ge ɖe me.
66 Eye ne Yesu nya dzo le wò aƒe me ko la, fuɖeɖe le mɔ dzi gbɔna.
Miɖo ŋku dzi nyuie, ne Enya dzo le wò aƒe me ko la, fuɖeɖe le mɔ dzi
gbɔna. Ne wò hamea ƒe hahoo habɔbɔwo kple nuwo keŋ le gbe dzi
nyuie, abe kasaŋku Rickenbacker tò wuiadẽtɔ gãa ɖe ene, eye mieɖe
Yesu ɖa le eme, ne Yesu dzo le wò hamea me la, fuɖeɖe le mɔ dzi
gbɔna. Ɛ,̃ amegã, ne Yesu dzo le kɔmahatsɔŋkɔa ɖe me, eye woɖe
Eyama ɖe aga gblɔ bena, “Ã, azɔ míexɔe se be nusiawo ate ŋu anɔ
teƒe tututu o,” eye miexɔ nu bubu de eme la, fuɖeɖe le mɔ dzi gbɔna.
Miɖo ŋku dzi nyuie.
67 Esia ɖo ŋku Aƒetɔ Yesu ƒe ŋutinya aɖe dzi nam, si woakpɔ le
Luka ƒe Agbalẽ me. Mienyae esime Wònye ŋutsuvi ko si xɔ abe ƒe
wuieve ene la, Eƒe amewo Kplɔe, abe alesi wonye kɔnu ƒe sia ƒe
ene, yi Pentekoste ŋkekenyuie ɖuƒe. Eye esi wonɔ Yerusalem du la
me le ŋkekenyuiɖuƒe la henɔ ɤeyiɤi nyuiwo ŋudɔ wɔm, míekpɔe le

Biblia me, bena wozɔ mɔ ŋkeke etɔ̃ ke Eya menɔ eme o. Eye wobui
be ɖewohĩ, wotsɔe hodzoe ko, bena ɖewo Yesu anɔ woƒe ƒometɔa
ɖewo dome mahĩ. Azɔ, míate ŋu awɔ nu nenema o. Esime wova woƒe
ƒometɔwo gbɔ be woadii la, Menɔ afima o.
68 Ke míatsɔe hodzoe o, le esi míenye Metodistetɔ, Baptistetɔ,
Presbiteriantɔ, Pentekostetɔ ko o, kple esi míaƒe dzɔtsoƒewo kple mía
tɔgbuitɔgbuiwo nye xɔsetɔ gãwo ta, ɖeko míetsɔe, ã, hodzoe ko be,
Yesu li kpli mí. Míate ŋu awɔ nenema o. Ele be míanɔ kadede me Kplii
gbesiagbe eye le minuti ɖesiaɖe me. Oo, melɔ̃ esia.
69 Nusi Mawu nye fifia la dim mele. Nusi nɔ dzilanyewo si, nusi
nɔ tɔgbuitɔgbuinyewo si la, nyo ŋutɔ, gake (Nusi nɔ wo si la nyo.)
mesusu be míezɔ mɔa ɖo didiƒe wu.
70 Mina míakpɔ nusi Wònye egbe ɖa. Nyemedi be makpɔ megbe
akpɔ nusi Am. Moody wɔ o, elabena míezɔ mɔa de didiƒe wu Am.
Moody. Míaƒe hamewo ƒe kuxi enye be: míekpɔna megbe agblɔ be,
“Enyo, mina míakpɔ nusi Am. John Wesley gblɔ, nusi ame mamlɛawo
ƒe ɖewo gblɔ.” Susu ma tae dzɔdzɔmenunya deŋgɔ boo le eƒe nuwo
me, wu mawusubɔsubɔ le etɔwo me.
71 Le afisia ƒe alafa etɔ̃ aɖewo va yi la, Franse dzɔdzɔmenunyala
ɖee fia bena ne èsi du sesiẽ agbadroƒe blaetɔ̃ vɔ atɔ̃ le gaƒoƒo ɖeka me
la, hehegbɔŋusẽ ahe wò dzoe le anyigba. Miesusu be dzɔdzɔmenunya
atɔ asi numa dzi egbea? Wole yiyim agbadroƒe alafa wuiasieke gaƒoƒo
ɖeka ke wokpɔtɔ le ŋgɔ yim. Wole ʋiʋlim le ŋgɔ yim, hele ŋgɔgbe
kpɔm. Ke míawo míedi be míakpɔ megbe akpɔ nusi Moody gblɔ;
Sankey gblɔ; Finney gblɔ; Knox, Calvin; amemawo ƒe ɖewo. Nusi
wogblɔ la sɔ gbe. Ema nye woƒe agbenɔɤia tɔ, gake ŋgɔgbe yim míele.
72 Tɔgbuinye ku tasiaɖam. Nyea mele Ford V8 ʋu kum. Vinye aku
yameʋu. Ekema, ɖe míele ŋgɔgbe yim ema. Numae dze be subɔsubɔ
nanye. Aƒetɔ ƒe Vava tu aƒe. Ele na hamea be wòanɔ zɔ ɖem yi ɖe eƒe
ŋusẽwo me. Dzɔdzɔmenunya ate ŋu alia ayi dzi boo emegbe ele be
wòagaɖiɖi, gake tsidzɔƒe makukpɔwo le míawo ya si, si ŋu womeka
asi kura o, nye Mawu ƒe ŋusẽ, si meɖo seƒe o, si me wòdze be míanɔ
zɔ ɖem age ɖo. Míele agbe nɔm agbadroƒe million ɖeka le míaƒe
gomekpɔkpɔ te fiẽ sia, le Kristotɔwo ƒe gomekpɔkpɔ si woatsɔ dzɔ
dzie. Ŋu kpeam ne mekpɔ ɖokuinye heɖe ŋku kpɔ aɖaʋakpɔ siwo le
afisia, kple dɔléléwo, kple fuɖeɖe siwo le dzi yim fifi laa la. Ɖe wòdze
be míaƒe hamea nanɔ yiyim le mɔdodowo dzi, anɔ dɔ yɔm dɔlélawo,
anɔ amekukuawo fɔm, anɔ gbɔgbɔvɔw̃o nyam do goe, anɔ dzesiwo
kple nukunuwo wɔm, ana be xexeame katã nanya be Yesu Kristo le
agbe. Numae hiã be míawɔ.

73 Tsyo, miebe, “Am. Moody mewɔ…” Am. Moody menɔ agbe le
egbeŋkeke sia me o. Ele teƒe. Míele agbe le Aƒetɔ ƒe Vavaɤi. Ke ɖeko
míetsɔ nua hodzoe bena Ele míaƒe ƒometɔwo gbɔ. Gake nyitsɔ esime
atamkala aɖe ka atam na Am. Graham la, míekpɔ bena Eyama mele
míaƒe ƒometɔwo dome o.
74 Afika woke ɖe Eŋu le? Afika wova—afika wova ke ɖe Yesu ŋu
le? Afisi tututu woɖe asi le Eŋu ɖo. Afika woɖe asi le Eŋu ɖo? Le
Pentekoste ŋkekenyui ɖuƒe. Afikae míeɖe asi le Yesu ŋu ɖo, afikae
hamea wɔe le? Le Pentekoste ŋkekenyui ɖuƒe. Esime míete ɖa le
gbaɖegbe Pentekoste ŋusẽ ma kple Pentekoste ŋkekenyui ma gbɔ la,
ɖee míedzo le Yesu gbɔ. Ele teƒe tututu, xɔñye. Míele agbe nɔm le
míaƒe gomekpɔkpɔwo te. Ɛ,̃ amegã.
75 Woɖe asi le Eŋu ɖe Pentekoste ŋkekenyui ɖuƒe, eye teƒe ma ɖeka
ko Methodiste, Baptiste, Presbiterian, kple Pentekosteawo wole Ekpɔ
ge le, yenye bena mitrɔ yi afisi mieɖe asi le Eŋu daɖo. Aƒetɔ ƒe dzidzɔ
la ɖe? Aƒetɔ ƒe ŋusẽ la ɖe? Hame la biana egbe be, “Nukae—nukae
dzɔ ɖe blemame Mawu la dzii?” Ele Etɔwo dzɔm be woayɔ Ye va kpea
dzi. Gake wo…
76 Míate ŋu awɔe to kɔmahatsɔŋkɔwo dzi o. Míate ŋu awɔe le
susuŋutinunya te o. Míate ŋu awɔe le akɔŋtawɔwɔ te, alo míate ŋu
awɔe kple sukudede o. Míede mɔ mía nɔewo me, mã mía nɔewo
dome. Míemã o. Ame ɖeka ko míenye vavã le Kristo Yesu me. Mí katã
míele ɖeka le Kristo me, eye míaƒe kɔmahatsɔŋkɔwo mate ŋu awɔe
gbeɖe o. Ale gbegbe wonyo hã, womate ŋu awɔe o. Míaƒe sukudede
enye nuklikli gãtɔ wu si Nyanyuia kpe, eyae nye sukudede.
77 Nusi hĩa na mí la menye sukudede o. Míehĩa Gbɔgbɔ Kɔkɔe ƒe
ŋusẽ kple ɖeɖeɖego ƒe tɔtrɔgbɔ va hamea me be míaɖe ŋusẽ ɖe go.
Yesu megblɔ kpɔ be, “Miheyi ɖe xexeame katã eye—eye miafia nu
o.” Megblɔ kpɔ be, “Miheyi ɖe xexeame katã eye miawɔ…” Egblɔ
be, “Miheyi ɖe xexeame katã eye miaɖe gbeƒã Nyanyuie la.” Eye
Nyanyui lae nye be woaɖe Gbɔgbɔ Kɔkɔe ƒe ŋusẽ ɖe go, tsitretsitsi
la. Míegaɖiɖi kpɔtɔ agbadroƒe million ɖeka tso teƒe sie dze be míanɔ
la gbɔ. Mina míazɔ yi ŋgɔ. Mina míagbugbɔ ayi afisi míeɖe asi le Eŋu
ɖo le Pentekoste ŋkekenyui ɖuƒe.
78 Yesu gblɔ, le Yohanes me, mexɔ se be, ta 15 lia me, Egblɔ be,
“Nyee nye Weinti la; miawoe nye alɔawo.” Enyo azɔ, ne Weinti ma
to alɔ gbãtɔ, eye tso alɔ ma me ŋlɔ Dɔwɔwɔwo ƒe Agbalẽ la, alɔ evelia
awɔ Dɔwɔwɔwo ƒe Agbalẽ bubu. Alɔ etɔl̃ia awɔ Dɔwɔwɔwo ƒe Agbalẽ
bubu. Eye alɔ sia alɔ si ado tso Weinti ma me anɔ tututu abe alesi alɔ
gbãtɔ la nɔ ene.

79 Azɔ, woate ŋu adoe ɖe me, míenyae nenema. Mekpɔ atɔtɔŋutiti
aɖe si dzi kutsetse vovovo enyi ƒomevi sɔŋ le. Mekpɔ aŋutiti si tse
pãplemuse, kple dɔŋuti, kple bubu ɖesiaɖe ɖe edzi, gake ɖe wotsɔe
kpe ɖe eŋu.
80 Eyae nye kuxi la egbe. Míetsɔ míaƒe susuwo kpe ɖe eŋu, tsɔ míaƒe
kɔmahatsɔŋkɔwo kpe ɖe eŋu, gake ne ati ma gatse weintsetse bubu,
le eɖokui si la, anɔ abe gɔmedzedzetɔ siwo yi ɖe eme ene. Aleluya!
Oo, hame abla ɖekae, gake míehĩa gɔmedzedzetɔ la ƒe ŋusẽ. Míehĩa
Gbɔgbɔ Kɔkɔe, Yesu Kristo ƒe tsitretsitsi ŋusẽ la. Eyae nye nusi Wògblɔ
na mí be míawɔ.
81 “Nyee nye Weinti la, miawoe nye alɔawo.” Ne weinti dze alɔ
yeye, hetse weintsetse nyui siwo le blɔ la, weinti si agado la hã atse
weintsetse nyui siwo le blɔ. Ne Weinti gbãtɔ mie, eye wodze anyi le
Gbɔgbɔ Kɔkɔe ƒe dɔwɔwɔɖeamedzi te, hewɔ nukunu, kple dzesi gãwo,
hetre woƒe ɖaseɖiɖi nu na xexeame…Gɔ̃ hã wo dome ame geɖewo
kpakple woa ŋutɔ ƒe ɖaseɖiɖi la, woawo, kpakple woƒe ʋu la, wotre
woƒe ɖaseɖiɖi la nu. Woto ŋɔdzidodo ɖesiaɖe ƒomevi kple nusianu
me be woahe Nyanyuie la vɛ. Wokpe fu; woƒo wo; wohe to na wo.
“Ðe woakɔ mí yi aƒe le Dziƒo, ɖe seƒoƒo ƒe vovoba dzi, esime bubuwo
ʋli xɔ fetu la, hezɔ ʋutsiafu dzia?” Nuka dzɔm míele be míawɔ? “Ele
be maʋli ne maɖu fia la. De dzi ƒo nam ɖedzi wu, Aƒetɔ.” Godoo ɖe.
Míehĩa…
82 Míehĩa kɔmahatsɔŋkɔ yeye o. Míehĩa hame ƒe gbedoxɔxɔ yeye o.
Nusi hĩa mí egbe enye gbaɖegbe ƒe Pentekoste nyɔnyɔ,̃ le gbegbe,
dogbadzi, si wua nuvɔ,̃ esi dzɔ le Pentekoste hegatrɔ va hamea me
ake, Gbɔgbɔ Kɔkɔe ƒe ŋusẽ ake, be wòahe Yesu va kpea dzi.
83 Ŋutinya Mawu vana kpea dzi kokoko le ɤeyiɤi vevietɔ la dzi.
Míehĩa esia. Eyae nye kuxi na míaƒe hame la egbe. Míele megbe yim
akpaa. Míele gegem dze xexeame ƒe nutovɛwo me. Eye ʋee ʋee ʋee,
ƒe ɖe ƒe dzi la, ede asi kuku vie heyrɔ keŋ.
84 Eŋu ɖeɖe ƒe game gbɔna kpuie. Mawu alãe ɖa kakaɖedzitɔe alesi
ko metsi tre ɖe nyagblɔti sia dzi. Mawu alãe ɖa be wòana be netse
ku. Egbɔna xexeame ƒe dɔwɔwɔwo lã ge ɖa le eŋu le ŋkeke siawo
dometɔ ɖeka dzi. Ŋukpe ka gbegbe wònye, alesi hame la le nu wɔmi
le mawusubɔsubɔ ƒe ŋkɔ me.
85 Eye míekpɔe bena, esime Yesu dzo la, ku ge ɖe me. Ne Yesu dzo
le míaƒe hamea me la, Gbɔgbɔ Kɔkɔe ƒe ŋusẽe dzo le míaƒe hamea
me, ade asi vɔvɔ me eye—eye wòaku. Eye le ɤeyiɤi aɖe megbe ko la
naneke maganɔ eme o. Azɔ, esi Yesu dzo la, ku geɖe me. Oo, nublanui
ɤeyiɤi kae nye esi.

86 Ke mide dze sii, wobia le afisiafi, eye wodɔ ame ɖo ɖe Yesu, ke
Meva o. Wogadɔ ame ɖe Eyome ake, eye Meva o, gake Enya nusi wɔ
ge Wòala. Enya le fiẽ sia, nusi wɔ ge Wòala. Mese ɖe Eyama hebu
o: Enya nusi tututu Wòsɔgbe na wɔwɔ. Ele dukɔa ɖe fɔ ge ɖe tsitre,
kakaɖedzitɔe abe alesi metsi tre ɖe nyagblɔti sia dzi. Afɔ dukɔa ɖe ɖe
tsitre le Eƒe Ŋkɔ ta atso Trɔsubɔlawo ƒe dzidzimea me. Ele ewɔ ge.
87 Yudatɔwo ƒe ɤeyiɤie tu aƒe azɔ, eye Trɔsubɔlawo tɔ la le vɔvɔm,
elabena ɖeko woyi dzi do go. Wole nu gbem le Kristo gbɔ; wole nu
gbem le woƒe dzesiwo gbɔ; wole nu gbem le nusianu si woyɔna be
mawusosroɖa la gbɔ, eye woyɔ ŋkɔa ɖe ƒomevi nɛ abe susuxexlẽ alo
abosam ƒe ŋusẽ hewɔ…Wole busunya gblɔm ɖe Gbɔgbɔ Kɔkɔe ŋu
hele wo ɖokuiwo nu trem te ɖa tso Mawu gbɔ. Ke Mawu atsɔ ameha
sue ma, ɤeyiɤia ɖe megbe, afɔe ɖe tsitre wòazu Hame sẽŋua ɖe,
eye emegbe atrɔ Gbɔgbɔ ana Yudatɔwo, akɔ Trɔsubɔlawo ƒe Hame
la yi aƒe. Ele teƒe tututu. Wole asi trɔm le eŋu fifia. Enyo, míeɖo
nuwuwuɤi, kloe.
88 Yesu, Eya nya. Eye le ɤeyiɤia ɖe megbe la Egblɔ be, “Mía xɔlɔ̃
Lazaro le alɔ̃ dɔm.”
89 Tsyo, nusrɔl̃awo susu be ɖe wòle gbɔɖeme via ɖe xɔm. Egblɔ be,
“Ã, ne alɔ̃ dɔm la, ke ele ewɔm nyuie.”
90 Enyo, Egblɔe le Eƒe…woƒe nyagbewo me, bene woate ŋu ase
gɔme la, ebena, “Eku, ke le mia ta la dzi Dzɔm be nyemele afima
o.” Mikpɔea? “Le mia ta la, dzi Dzɔm be nyemele afima o.” Elabena
woava bia Eyama be—be wòayɔ dɔ—be wòayɔ dɔe, gake Enya be Ye
mate ŋu awɔe o, elabena ŋutega la meɖo haɖe o…le ŋkeke ene mawo
megbe la Enya bena eyae nye game si Fofo la gblɔ Nɛ. Aleke gbegbe
woɖoatsɔẽ; Egblɔ le yɔdoa gbɔ bena, “Fofo, Meda akpe na Wò, be
Èɖo tom vɔ xoxo, gake amesiawo tsi tre ɖe afisia ta ko Megblɔe ɖo.”
Mikpɔea? Enya nusi wɔ ge Wòala xoxo. Egblɔ be, “Meyina be mafɔe.”
91 Azɔ, mate ŋu asusui kpɔ be ƒome sue ma gbã keŋ vavã. Abolodila
la ku, nublanui. Oo, enyo ŋutɔ nenye be wò ƒome lé blanui alo wò dzi
lé blanui, eye kasia Yesu va do enumake, alo oa? Mate ŋu asusui kpɔ
be Marta, nye nyɔnu nyakpɔ suea ɖe si tsɔ motsyɔñu yibɔ tsyɔ̃ ŋku me,
eye Maria sue la hã, eye wolé wo nɔewo ƒe asi, gblɔ bena, “Nuka wɔ ge
míala? Papa kple Dada ku, eye mía nɔviŋutsu lɔlɔã hã…Azɔ, míedzo
le hame la me, eye woɖe mí le woƒe ha me, eye míedo go va dze Yesu
si tso Nazaret la yome. Ke Edzo dzaa yi afiaɖe, hegblẽ mí ɖi.”
92 Mate ŋu ase ɖeklemiɖela aɖe si va to afima be, “Hé, afika
Mawume Dɔyɔla ma le, Nyagblɔɖila ma si tso Galilea? Afika Wòle
azɔ? Mikpɔea, esime ɣeyiɣi ŋutɔ ɖodzi be Wòawɔ nane la, Esi dzo.”
Yee ekem. Mikpɔea, Mawu lɔã numa wɔwɔ, ale ko be woana amewo,

ale ko, be woana amewo nafia nusi wonye, ɛ ̃ ɖe, ɖeko wòle wo dom
kpɔ be wòakpɔ nusi wonye la vavã. Enaa yayra wo. Edzena, hetsɔa
Eɖokui fiana, hetsɔa Eɖokui ɖoa amewo ŋku me, ale ko be wòakpɔ
ŋuɖoɖo si ƒomevi woana, ale ko be yeakpɔ alesi woawɔ kuɖe eŋuti.
93 Azɔ, ale míekpɔe bena, le—le ŋkeke ʋeea ɖewo megbe la, ŋkeke
ene ekem, Lazaro dahe la ku. Woɖii. Ŋkeke evelia, ŋkeke etɔl̃ia,
ŋkeke enelia…Azɔ, amesiame nya be nyunyɔ̃ gena ɖe eme le ŋkeke
etɔ̃ megbe: ŋɔti ŋena dzea me, gbã. Ke ale nyunyɔ̃ ge ɖe me;
ŋutigbalẽme nyewo de asi ŋutilã la ɖuɖu me. Wotsɔe mlɔ anyigba
me, tsɔ kpe gã aɖe ɖo kpeto si me wotsɔe mlɔ nu. Eye ne ewɔ sẽ ko
la, ɖetugbuiawo yia yɔdoa to ɖadzea klo afa avi.
94 Eye le ɤeyiɤia ɖe megbe la, nya la kaka ɖe afisiafi be, “Yesu va
ɖo. Míekpɔe Wòtu ta dua me.” Oo, Marta sue ma, si wɔna, alegbegbe
abe, ehena ɖe megbe akpa ene la, eɖe nusi wotsɔ wɔe la fia. Eyae
nye si va do. Eyina be yeakpee le mɔ dzi azɔ, eʋu du do go yi edi
ge. Mate ŋu aɖo to ameaɖewo le mɔto wogblɔ bena, “Ã, mesusu be
eme kɔ na mi azɔ, bena miaƒe subɔsubɔ la nye alakpa.” Mekpɔ wo
gbɔ kura o ɖeko woyi azɔlia dzi, to ɖeklemiɖelawo katã ŋu yi. Eyi
dzi ʋuu vaseɖe esime wòkpɔ Eyama, ɖewohĩ ebɔbɔ nɔ anyi ɖe mɔ ƒe
dzogoe dzi.
95 Azɔ, edze abe, ɖe wòa…ɖe etɔ adzɔ be wòaka mo Nɛ eye—
eye wòado nu ɖe Egbɔ baɖa. Tsyo, meʋu du yi ɖagblɔ be, “Kpɔ
afii, kpɔ afii, Wòe. Wò wodze be Nanye Nyagblɔɖila, Mawu ƒe Ame.
Nukaŋutie Meva esime míeyɔ Wò o? Nukaŋutie, míezu nu ɖikokoe
le dua me azɔ. Míedo le míaƒe hamea me va dze Yowòme.” Edze abe
ɖe etɔ adzɔ be wòawɔ nenema. Gake minyaa, ele abe mawunya si
megblɔ be, Alẽvi La Kple Akpakpa, ne míenye alẽvi la, alẽvi gbea nu
le dzena siwo le esi la gbɔ. Ele teƒe tututu. Naneke mele esi wu alẽfu
o, eyata ele nɛ be wòagbe nu le egbɔ. Ke miegbe nu le dzena ɖesiaɖe
si le mia si la gbɔ be miasubɔ Mawu. Ele teƒe tututu.
96 Metsia nyɔnuwo yome le alesi wonɔ woƒe awu dzokoe mawo
dom la ta, minyae, eye wogblɔ bena, “Tsyo, Amerikatɔwo míenye—
míenye. Míate ŋu awɔ nusi míedi la.”
97 Megblɔ be, “Esɔ gbe tututu, gake ne alẽvi nènye la, nàgbe nu le
wò dzenawo gbɔ.” Anɔ sigareti yɔm anɔ yiyim nenema la, eyae nye
nu vlo kekeake si nyɔnu wɔ kpɔ. Esɔ gbe tututu.
98 Aƒenɔa ɖe gblɔ nam, eteƒe medidi o, esime wònɔ nu ƒom nam,
ebena, “Gake, Nɔviŋutsu Branham, womegale awu bubuwo ƒomevi
wɔm o ɖe.”
99 Megblɔ be, “Gake wogale awutɔmɔw̃o wɔm eye wogale avɔwo hã
dzram. Taflatse aɖeke meli ɖe eta kura o.” Ele teƒe tututu.

100 Ɖo ŋui be, gbeɖeka la, àte ŋu anye be èle dzadzɛ le afii na
srɔw̃òŋutsu, gake àva ɖo nya ŋu ɖe ahasiwɔwɔ ta, kakaɖedzitɔe abe:
“Amesiame si kpɔ nyɔnua ɖe eye wòdzroe la, ewɔ ahasi kplii xoxo le
eƒe dzi me xoxo.”
101 Nukae le dzɔdzɔm ɖe Pentekoste nyɔnuwo dzi egbe, eya biam
mele ɖokuinye. Alesi miete ɖa le nuwɔna tsãtɔa gbɔe. Alesi mi
dadawo ƒe ɖa didina tsã, evɔ egbe la Pentekoste nyɔnuwo sisia nu
ɖe mo abe Mardi-Gras ƒe hatsotso ene, eye wokpana ɖa, doa awu
sue kpuiwo nenema, tututu ko abe ame mamleawo ene…ayi ɖanɔ
gbe yam le kpodzi le ɤetrɔ, esime ŋutsuwo ava nɔ yiyim, ɖe miede
dzesiia, nyɔnu, bena yele nya ŋu ɖo ge bena èwɔ ahasi kple ŋutsu
mawo mahã? Ètsɔ ɖokuiwo fia wo le tameɖoɖo ma ta. Gbɔgbɔ vɔ̃
wònye le hame la kple amewo dzi, eye womenyae o. Woƒe ŋku gbã
gake womenyae o. Nyateƒee.
102 Ðewohĩ miagblɔ be nye abe nyanyuigblɔla la nyemekpɔ mɔ agblɔ
nya ma o. Enyo, ele—ele nam be mayi le Gbɔgbɔ Kɔkɔe ƒe amekpɔkplɔ
nu; ema ko mate ŋu agblɔ. Miawo la…ne medo go mi le ʋɔnudrɔg̃be
la, ekema womabia miaƒe ʋu tso asinye me o. Mite ɖa le anyigba
ɖesiaɖe si ɖi Satana la gbɔ. Minɔ adzɔge le eŋu. Midzo le gbɔ.
Nyemetsɔ ɖe le me na televizin ƒe fefewɔlawo o…Menye, le afii,
televizin ƒe fefewɔla o; Mawu ƒe vinyɔnu nènye.
103 Megblɔ mawunya le kplɔlaa ɖe ƒe hame me nyitsɔ ŋdi, kuɖe
blema me kluvia ɖe ŋu, ɤeyiɤi si me wonɔ kluviwo dzram tsã. Ke tsã
la ɖe amewo vana eye asikɔkɔtɔnala ƒlenɛ. Eye ameawo nɔ, avi fam,
nɔ ɣli dom, elabena wo de la; womegale tɔtrɔ ge ayi gbeɖe akpɔ o. Ke
ɖe woƒo wo kple atam. Eye woƒlea wo ko abe alesi woaƒle ʋu ene, ɖe
nu ɖesiaɖe ko ta la, wodoa asi ɖe amegbetɔ mawo ŋu hedzraa wo.
104 Eye gbeɖeka, nuƒlelaa ɖe va to afima, ƒledzraƒlelaa ɖe, le
gɔmeɖo-…agble gãa ɖe me, boŋ. Eye wògblɔ be, “Kluvi nenie le asiwò
si dzram wole?”
105 Eɖo ŋu be, “Ã, ɖewo le asinye maɖɔli.” Ɖe wotea kpɔ wɔna be
woadzɔtsu. Wotsɔna nenem vinɔwo, vifofowo…Ne nyɔnu si wòɖe
nye nyɔnu tukui beli la, wotsɔ ŋutsu kako sesẽ mawo hekpalia wo
be…sigbe sɔwo kple lãwo ene. Menyo kura o. Mawu wɔ ame. Ame
wɔ kluviwo. Be woadze gɔme la nua menyo o, kura o. Mawu meɖoe
be amea ɖeke nanye kluvi o. Gbeɖe, amegã. Eye ɖeke…Mikpɔ nusi
dzɔ la ɖa.
106 Eye le emawo katã dome la, ŋutsu sia gblɔ be, “Enyo, medi be
maƒle ɖewo le wo dome…” Ede dzesi ɖekakpuia ɖe le afima. Atam
medzena eya o. Eƒe glã dzɔ, ekɔa ta dzi, abe ɖekakpui ŋutɔŋutɔ ene,
ne ele yiyim. Eye ƒledzraƒlela ma be, “medi be maƒlee.”

107 Eɖo ŋu nɛ be, “Gake menye dzadzra ye o.”
108 Egblɔ be, “Enyo, nukaŋutie?” Ebe, “Eyae nye woƒe aƒetɔa?”
109 Egblɔ be, “Kpao, kluvi wònye.”
110 “Enyo,” egblɔ be, “nukaŋutie? Ènyinɛ nyuie wu ame
mamlɛwoa?”
111 Egblɔ be, “O. Eɖua nu le nuɖuƒe afima kple ame mamleawo.
Kluvi wònye.”
112 Egblɔ be, “Nukae wɔ be eya to vovo na ame mamleawo ale
gbegbe?”
113 Eye aƒetɔa gblɔ be, “nye ŋutɔ hã mebiaa ɖokuinye se eteƒe didi,
gake gbeɖeka la meva nyae. Le wo de afima la, fofoa nye fia na woƒe
to la. Eye togbɔ be ezu amedzro tso aƒe gbɔ boo hã, enya kokoko be
fia vie yenye eye wòléa eɖokui abe ɖeka ene.” Ne numa…Ne Afrika
vidzidzi ate ŋu adze sii be ye fofo nye fia, eye esi wònye amedzro le
dzronyigba dzi le afii hã wògate ŋu nyae be le ƒu godo la yenyefia
vi la, aleke wòdze be nyɔnuwo kple ŋutsuwo nalé wo ɖokuie esime
miawo mienye Mawu viŋutsuwo kple vinyɔnuwo mahã? Miwɔ nu
abe eya ene. Tsã ɖe. Milé mia ɖokuiwo nyuie; mikɔ mia ɖokuiwo
ŋu eye miwɔ nu abe Mawu viŋutsuwo kple vinyɔnuwo. Mewɔ yaa,
nɔnɔme kae o.
114 Afisiae míeɖo. Oo, Marta sue la, le du dzi gbɔna. Ewɔ abe
ɖe wòkpɔ mɔ—mɔnu aƒo nu ɖe Eŋu ene. “Nukaŋuti Meva xɔ na
nɔvinyeŋutsu la o mahã? Kpɔ nusiwo míewɔ na Wò la ɖa, gake Èɖe
dzi le mía ƒo.” Enyo, nenye ɖe wòƒo nu nenema la, anye ne ŋutinya la
mawu nu abe alesi wòwu nui o. Kpao, amegã. Alesie nète ɖe Mawu
ƒe Dziƒo nunana ŋu lae. Ne Mawu dɔ nunana ɖe ɖoɖa la, ele be nate
ɖe eŋuti nyuie. Ne èle mɔ kpɔm be yeakpɔ nane le eme la, ele be
nate ɖe eŋu nyuie. Ke Marta nya nenema. Ɖewomahĩ exlẽ nu kuɖe
Sunem nyɔnu la kple via ŋuti kpɔ. Ke wò…Ne Sunem nyɔnu ma nya
be Mawu le Eliya me ɖe, aleke gbegbe Wòhele Yesu me? Godoo ɖe.
115 Eyata, wòyi ɖe afima tsɔ nɔnɔme nyuie te ɖe eŋu. Esi du ɖadze Eƒe
afɔ nu. Melɔ̃ esia! Edze klo ɖe Eƒe afɔ nu gblɔ bena, “Aƒetɔ…” Emae
nye bubuŋkɔ si dze Nɛ. Numae Wònye. Aƒetɔ Wònye nɛ. “Aƒetɔ, ne
ɖe Ènɔ afisia la, anye ne nɔvinyeŋutsu meku o.”
116 Oo, míatɔwo! Oo, mate ŋu abui kpɔ alesi Eƒe dzi nyui ma awɔ esi
Wòɖe kɔ kpɔ nyɔnu nyakpɔ ma, si ƒe alɔgo yɔ kple aɖatsi. Wobena,
“Aƒetɔ, ne ɖe Ènɔ afisia la, anye ne nɔvinyeŋutsu meku o.” Milé to
ɖe nusi wògblɔ la ŋu. “Gake azɔ gɔ̃ hã, Aƒetɔ, togbɔ be eku hã, togbɔ
be lãmenyẽwo le tatam le ŋutilã me hã, azɔ gɔ̃ hã, Aƒetɔ, nusianu si
Nabia Mawu la, Mawu ana Wò.”

117 Oo, nyaɤaɤla lae nye ma. Àte ŋu agblɔ be, “Meɖi ɖɔ to dɔyɔƒe
ɖesiaɖe. Dɔkita be mele kuku ge, gake azɔ gɔ̃ hã, Aƒetɔ…Ƒunukpeƒedɔ
kplibɔm keŋ; nyemate ŋu aʋã o, gake azɔ gɔ̃ hã, Aƒetɔ…”
118 Vidzĩ sue ma ƒe ta te gã abe numa ene nyitsɔ zã me. Naneke meli
nàte ŋu awɔ o. Ðeko wòle kekem ɖedzi hele nana ge eƒe ta sue la
nawò ke aku, “Gake azɔ gɔ̃ hã, Aƒetɔ…” Eganye Mawu ɖeka ma ke.
Eganye Aƒetɔ ɖeka ma ke. “Azɔ gɔ̃ hã, Aƒetɔ…” Eye Enɔ anyi ɖe Mawu
Ŋusẽkatãtɔ ƒe nuɖusi me, le nya xɔm ɖe akɔ ɖe nusiwo me míeʋu be
Ewɔ na mí vɔ la ta.
119 Azɔ, mekpɔ ɖokuinye mawusubɔlae vavã. Vavãe. Miele yɔye ge
be mimlila kɔkɔe tsã, ekema anyo wu be miadze gɔme enumake, be
miayi dzi awu nu.
120 Eyata, ɛ,̃ amegã, “Azɔ gɔ̃ hã, Aƒetɔ, nusianu si Nàbia Mawu la,
Mawu awɔe.”
121 “Nusianu si miabia Fofo la le Nye Ŋkɔ me la, Mawɔe,” Yesu
ye gblɔe.
122 “Azɔ gɔ̃ hã, Aƒetɔ, nusianu si Nabia la, Mawu ana Wò.” Oo, ema
anya blu le Eƒe dzi nyui ma me.
123 Egblɔ bena, “Nɔviwòŋutsu la agagbɔ agbe ake.”
124 Egblɔ bena, “Ɛ,̃ Aƒetɔ. Agbɔ agbe. Ðekakpui nyui aɖe wònye. Atsi
tre le amewo katã ƒe tsitretsitsi me le nuwuwu ŋkeke la dzi.” Yudatɔ
mawo xɔa amewo katã ƒe tsitretsitsi dzi sena. “Atsi tre le nuwuwu
ŋkekea ƒe tsitretsitsi me.”
125 Mikpɔ Eyama ɖa. Ete Eɖokui sue la ƒoƒu. Hegblɔ bena, “Nyee
nye Tsitretsitsi la kple Agbe.” Oo, míatɔwo. Amea ɖeke menɔ anyi
kpɔ si te ŋu gblɔ nya ma o. Ðeke hã mele anyi nɔ ge le emegbe, si
ate ŋu agblɔe o. Eya ɖeka koe nye Amesi ate ŋu agblɔe. “Nyee nye
Tsitretsitsi la kple Agbe,” Aƒetɔ lae gblɔe. “Amesi xɔa Dzinye sena la,
ne eku hã la, anɔ agbe. Eye amesiame si le agbe eye wòxɔa Dzinye
sena la maku akpɔ o. Ele esia xɔm le sesema?”
126 Eɖo ŋu be, “Ɛ,̃ Aƒetɔ.” Oo, enya be nane gbɔna dzɔdzɔ ge laali.
Ele be wòadzɔ.
127 Ne xɔse si tso dzi ɖianukware me do go Mawu la, ɖeko
mɔteɖuawo ɖoa wo nɔewo me nyuie alea. Nane adzɔ godoo. Meka
atam na ameha sia fiẽ sia, le Yesu Kristo Ŋkɔ me, mina miaƒe xɔse
natsa kple Mawu nenema, le minuti ʋeea ɖewo me la míagakpɔ
Pentekoste bubu. Nyɔnyɔ̃ agbã ɖe dua me ale gbegbe be, kpovitɔwo
manɔ dukɔa me sɔgbɔ ate ŋu aɖo asi amewo dzi o. Ele teƒe. Nyɔnyɔ̃
vavã adzɔ. “Azɔ gɔ̃ hã, Aƒetɔ…”

128 “Enyo, Aƒetɔ, míetra ɖa tso esia gbɔ xoxo; míewɔ esia, kple kemɛ.”
Nyemetsɔ le me na nusi miewɔ o, “Azɔ gɔ̃ hã, Aƒetɔ…” Ele lalawòm
be nado ɤli yɔ Ye. Eya…“Ele esia xɔm le sesema?” Tsã ɖe. Ɛ,̃ amegã.
“Azɔ gɔ̃ hã, nusianu si Nàbia Eyama la…”
129 “Afika mietsɔe mlɔ?” Azɔ, Eyi ɖe yɔdo la gbɔ. Enye ame gbegbe
be wòafa avi; Enye Mawu gbegbe be wòafɔ ame kuku.
130 Le afisia ɣeyiɣia ɖe va yi la, nyɔnua ɖe le amewo ƒe hatsotsoa
ɖe me la…Menye numame nam be mayɔ kɔmahatsɔŋkɔwo ƒe ŋkɔ o.
Ke nyɔnu sia la…Womexɔnɛ sena be Yesu tso Mawume o. Wogblɔ be
nyagblɔɖila ko wònye. Azɔ, Enye…Ne Enye nyagblɔɖila ko wònye
la, mí katã tim míele nuvɔ̃ me. Loo Enye Mawu, naneke mesusɔ wu
Mawu o, alo ameblela gãtɔ kekeake si va xexeame kpɔ. Ele teƒe. Ewu
amegbetɔ. Eya gblɔ be, “Metso Mawume o.”
131 Ema tɔgbe sɔgbɔ fũ ɖe hadome nyanyui sia me egbe; wole
didim be woawɔ Yesu Kristo nyagblɔɖilae. Nukaŋutie, Eyae nye
nyagblɔɖilawo ƒe Mawu. Vavà Enyee.
132 Egblɔ be, “Maɖo kpe dzi na wò kple wò Biblia be, ‘Enye
amegbetɔ ɖeɖe.’”
133 Megblɔ be, “Wɔe.”
134 Eyi dzi bena, “Esime Wòyi Lazaro ƒe yɔdo to la, Biblia gblɔ
bena, ‘Efa avi.’ Ele be wòanye kume ne menye nenem o la Mate ŋu
afa avi o.”
135 Megblɔ be, “Aƒenɔ, emae nye wò Ŋɔŋlɔ laa?” Nyemedi be mabɔ
busu le nya sia gbɔgblɔ me o, gake magblɔ nusi megblɔ nɛ la na mi.
136 Egblɔ be, “Yee nye ma.”
137 Megblɔ be, “Nyagbɔgblɔ ma ɖɔe wu detsi si woƒo kple koklo si
dɔ wu wòku ƒe vɔvɔli.” Megblɔ be, “Tsyo, me—mekpɔ nu ɖeka hã si
dzi natɔ te ɖo o.”
138 Egblɔ be, “Nukaŋutie, Efa avi. Ema fia be Enye kume.”
139 Megblɔ be, “Enye kume kple makumaku siaa. Mawu Wònye le
ŋutilã me.”
140 Egblɔ be, “Oo, abunɛnya!”
141 Megblɔ bena, “Eyi yɔdoa gbɔ kple avifafa. Ema nye nyateƒe vavã,
gake esime Wòte Eɖokui ƒoƒu hedzɔ kã la…” Biblia gblɔ bena, “Nu
geɖe mele Eŋu be woaɖe ŋku ɖee o; ɖekadzedze mele Eŋu be eƒe nu
nadzro mí o.” Gake esime Wòhe akɔta ɖe ŋgɔgbe hebena, “Lazaro léé,
do go,” eye amesi ku ŋkeke ene sɔŋ henyunyɔ̃ ɖe yɔdo me la, edo go.
Ema wu ame. Tsɔe fiam be ame ate ŋu awɔe. Nukae wònye? Gbegblẽ
dze si eƒe Aƒetɔ. Agbe dze si eƒe Wɔla. Ele be nane nadzɔ godoo. Eƒo
nu eye amesi ku hele yɔdo me ŋkeke ene la, gatsi tre, hetso ɖe eƒe

afɔwo dzi, henɔ agbe. Aleluya! Ema nye Mawu le Ye ŋutɔ Via me.
Ɛ,̃ amegã. Emae nye Mawu si le Eɖokui ɖem fia to Eyama, Vi la me.
Ema nye Mawu si le nu ƒom, menye ame o.
142 Enye ame esime Wòtsa ŋku ɖe ati ma dzi gbemagbe be yeadi nane
aɖu. Ema nye ame. Gake esime Wòtsɔ akpɔnɔvivi atɔ̃ kple tɔmelã
eve henyi ame akpe atɔ̃ kpakplii, ema ya wu ame. Emae nya Mawu
si nyi wo le afima. Ewu nyagblɔɖila, wu ame, Enye Mawu-Ame.
Kakaɖedzitɔe.
143 Emlɔ tɔdziʋu sue ma ƒe gɔme le zã ma me, eye ƒutsotsoeawo nɔ
hoo wɔm henɔ kpo tim abe kɔké ene le ƒu dzagbo ma dzi, esime ƒume
gbɔgbɔvɔ̃ akpe ewo sɔŋ ta nu be yewoanyrɔ̃ Eyama le zã ma me. Enye
ame, si gbɔdzɔ eye ɖeɖi te eŋu le gbedodoɖa ɖe dɔnɔwo ta, wòmlɔ
anyi ɖe ʋu gɔme afima; ke yaƒoƒo hã meɖe fu Nɛ o. Enye ame esime
Wònɔ alɔ̃ dɔm, gake esime Wòfɔ, tsɔ Eƒe afɔ ɖo tɔdziʋua ƒe tome, kpɔ
dzi, hegblɔ be, “Ɖoɖoe, nezi kpoo,” eye yawo kple ƒutsotsoewo ɖo
Toe la, ema ya wu ame. Ema nye Mawu si le ame me, le Eɖokui ɖem
fia. Ele teƒe.
144 Enye ame le atitsoga ŋu esime Wòdo ɤli bia nublanuikpɔkpɔ.
Esime Wòdo ɤli gblɔ be, “Mano tsi,” ema nye ame. Esime Wòku
la, Enye ame, gake le Ista ŋdi esime Wòŋe ku, tsieƒe, kple yɔdo ƒe
nutrenuwo, hegafɔ tsitre la, Ewu ame: Eya nye Mawu si woɖe ɖe go.
Mewɔ yaa be hakpala gblɔ be:

Elɔm, Le agbe me; Eɖem, le ku me;
Woɖii, Etsɔ nye nuvɔw̃o yi ɖaa;
Efɔ, Hetsoa fia nam femaxee tegbee:
Gbeɖeka Atrɔ va—Oo, ŋkeke dzeani!

145 Egblɔ be, “Esi Mele agbe ta la, miawo hã mianɔ agbe. Èle esia
xɔm le sesema?” Enye eyama ke etsɔ, egbe, yiɖe mavɔmavɔ me. Èle
esia xɔm le sesema? Mexɔe se be Gbɔgbɔ Kɔkɔe la le afisia fifi laa. Èle
esia xɔm le sesema? Mexɔe se be Ayɔ mí kple Eƒe Anyinɔnɔ. Èle esia
xɔm le sesema? Mexɔe se be Gbɔgbɔ Kɔkɔe di be yeatrɔ Yeƒe Anyinɔnɔ
kɔ ɖi, ayɔ dɔ dɔnɔwo katã, ana amesiwo katã mexɔ Gbɔgbɔ Kɔkɔe o
la nayɔ fũ. Èle esia xɔm le sesema? Èxɔe se kple wò dzi katãa? Mina
míatsi tre ɖe míaƒe afɔwo dzi ne míatsɔ kafukafu Nɛ. Mexɔe se be
Adzaa ɖe mía dzi fifi laa.
146 Oo Aƒetɔ Mawu, dziƒowo kple anyigba Wɔla, Agbe Mavɔ Nala,
nunana nyuiwo katã Nala, míawo “Míele esia xɔm le sesem,” Aƒetɔ.
Míexɔe se be Wòele takpekpea me afii. Míexɔe se be Wòe le míaƒe
luʋɔwo yram. Míexɔe se be Wòe le Wò Gbɔgbɔ kɔm ɖe mía dzi.
Míexɔe se be Ènye eyama ke etsɔ, egbe, yiɖe mavɔmavɔ me. Míexɔe
se be Èle agbe tso mavɔ yi mavɔ eye woŋlɔ míaƒe ŋkɔwo ɖe Alẽvi

la ƒe Agbe Gbalẽ me. Dziƒowo kple anyigba nu ava yi, gake míawo
míanɔ agbe tegbe, elabena Èle agbe tegbe. Aƒetɔ, Èdo esia ŋugbe na
mí. Míexɔe se kple míaƒe dzi blibo. Nusianu si le mía me la, xɔe se,
Aƒetɔ. Melɔ̃ Nɛ, melɔ̃ Nɛ.
147 Miexɔ Edzi le sesema? Mexɔe se be Gbɔgbɔ Kɔkɔe lae. Nane si
le dzadzam ɖe mía dzi. Èle esia xɔm le sesema? Mexɔe se be Edi
be yeayɔ dɔ amesiame fifi laa. Èle esia xɔm le sesema? Mikɔ asi yi
dzi ɖoɖe Eyama. Mitsi tre ɖe miaƒe afɔ dzi. Èle esia xɔm le sesema?
Gbɔgbɔ Kɔkɔe la le afisia. Esia nye Numa! Petro gblɔ bena, “Yee nye
Numa.” Yee nye Esi, Gbɔgbɔ Kɔkɔe lae.
148 Oo Aƒetɔ, dziƒowo kple anyigba Wɔla, dɔ Wò ŋusẽ, kple Wò
yayrawo, kple Wò dɔmenyonyo ɖa ɖe dukɔ sia dzi, eye yra woƒe
dziwo, eye na woakpɔe bena Amegbetɔvi la le agbe tegbetegbe. Nà
wòava me dzro, Oo Aƒetɔ. Míetsɔ wo ɖo Wò ŋku me, le Yesu Kristo,
Mawu Vi la ƒe Ŋkɔ me.
149 Amesiame si mexɔ Gbɔgbɔ Kɔkɔe o la, do wò asi ɖe dzi nakafu
Mawu. Mexɔe se be Adza ɖe dziwò. Amea ɖe nada asiwo ɖe wo dzi.
Gaƒoƒo lae nye sia. Nukaŋuti míaga lala akpaa? Game lae nye sia.
Pentekoste ƒe game lae nye sia, be woatrɔ gbɔ va Mawu gbɔ. Ðɔe ɖo
kple Mawu, Pentekoste! Mina Mawu gbagbe la ƒe ŋusẽ naʋuʋu miaƒe
dziwo. Mina Eƒe Gbɔgbɔ nava ɖe zɔ le mia me, ayɔ miaƒe luʋɔwo
fũ. Ele afisia zã sia zã, le afisia be yeayɔ dɔ dɔnɔwo, aʋu ŋku na
ŋkuagbãtɔwo, to ŋusẽ gã kakoo ma si me Wòto heɖe Eɖokui fia be
yenye ɖeka ma ke yi tegbetegbe. Aleluya!
150 Kafu Eyama. Do wò asiwo ɖe dzi. Ŋlɔ be afisi nèle; nànyae ko
be yete ɖe Eŋu, ke Eƒe dɔmenyonyo, kpakple Eƒe ŋutikɔkɔe, kple
Eƒe ŋusẽ, kple Eƒe nublanuikpɔkpɔ li tegbe. Enye ɖeka ma ke yi ɖe
mavɔmavɔ me. Woayra Aƒetɔ ƒe Ŋkɔ. Aleluya! Oo, woakafu Eƒe Ŋkɔ
Kɔkɔe la.
151 Oo, enyo ŋutɔ loo, Ekpɔ ŋusẽ ŋutɔ loo. Ame nenie di be miakɔ
miaƒe agbewo ŋu na Mawu yeye, fifi laa mahã? Mido asi ɖe dzi. Ame
nenie di be miakɔ miaƒe agbewo ŋu na Mawu? Yee nye ma. Mido
asiwo ɖe dzi. Mina míakpɔ Pentekoste. Mina míakpɔ Mawu ƒe dukɔ.
Mado nye asi ɖe dzi. “Aƒetɔ, nyee nye si. Dɔm.” Tsɔ Mawudɔlaa ɖe si
atsɔ dzoka le vɔsamlekpuia dzi eye nadɔ Wò ŋusẽ ɖe mía dzi, Aƒetɔ.
Mawu, na wòava me le Wò Gbɔgbɔ ƒe agbɔsɔsɔ me dzro, Oo Fofo. Se
míaƒe gbedodoɖa, Oo Aƒetɔ. Se míaƒe gbedodoɖa, abe vi siwo tsi tre
le xɔse me ene. Kafukafu na Eƒe Ŋkɔ.
152 Oo, abe ŋutikɔkɔe ƒutsotsoewo ƒe dzadza ene, oo,
nublanuikpɔkpɔ ƒe zãmu. Oo, kafukafu na Mawu. Míaƒe luʋɔwo
nalala. Èle esia xɔm le sesema? Èle esia xɔm le sesema? Esiae nye

Gbɔgbɔ Kɔkɔe si va. Esiae nye ŋusẽ makpɔmakpɔ ma si atutu mí de
Mawu Fiaɖuƒe la me, Pentekoste ƒe yayrawo. Mitrɔ va aƒe. Wole mia
lalam be miagbɔ va aƒe. Ame xɔasiwo mienye. Mawu di be miakɔ
mia ɖokuiwo ŋu. Nyɔnuwo, mikɔ mia ɖokuiwo ŋu. Ŋutsuwo, mikɔ
mia ɖokuiwo ŋu. Mina míatrɔ yi Mawu gbɔ asubɔ Mawu yeye kple
dzi dzadze vavã.
153 Kafukafu na Mawu, Gbɔgbɔ Kɔkɔe le takpekpea me. Wɔ nu ɖe
amekpɔkplɔ si sem nèle la nu. Ðe mɔ be Gbɔgbɔ Kɔkɔe la nawɔ dɔ
ɖe dziwò. Naneke meli magblɔ o. Nyemenya nusi magblɔ fifia hã o.
Gbɔgbɔ Kɔkɔe le afisiafi le xɔa me. Woayra Aƒetɔ ƒe Ŋkɔ. Kafukafu
na Aƒetɔ. Oo, aleluya! Aleluya! Kafukafu na Aƒetɔ la. Woakafu Aƒetɔ.
Enyo ŋutɔ loo, edzeani ŋutɔ loo…Enyakpɔ ŋutɔ loo, enyo ŋutɔ be
Mawu ƒe amekɔkɔewo ƒe kafukafu le míaƒe mowo, le Gbɔgbɔ Kɔkɔe
ƒe Anyinɔnɔ si le zɔ ɖem hele Eƒe ŋutikɔkɔe ɖem fia le ameha gã sia
si le ɖekawɔwɔ me, le Eƒe Ŋkɔ kafum la ŋuti la.
154 Trɔ ɖe ɖusime nàna asi amea ɖe, nàgblɔ be, “Kafu Aƒetɔ,
nɔviŋutsu. Kafu Aƒetɔ, nɔvinyɔnu.” Mina míage ɖe me ziɖeka be
Mawu nanyamã mí. Woakafu Aƒetɔ. Ele teƒe. Mi Metodistetɔwo katã,
kple Baptistetɔwo, kple Presbyterianwo, Pentekosteawo, kple Ŋkeke
Adreagbe Adventisteawo, eye nuka ke nènye la, miʋuʋu mia nɔewo ƒe
asi le Aƒetɔ Mawu ƒe Ŋku me. Yee ma. Oo, aleluya! Aleluya! Aleluya!
Oo, dzi le dzɔyem be menye wo dometɔ ɖeka. Dzi le dzɔyem ŋutɔ. Oo,
míele gliwo gbãm, le nugbegblẽwo ɖem ƒu gbe. Ŋutikɔkɔe! Ablɔɖe le
Aƒetɔ la me, mikafu Eƒe Ŋkɔ kɔkɔe la…Woakafu Aƒetɔ ƒe Ŋkɔ. Oo,
aleluya! Woakafu Mawu.
155 Oo, numa kpɔkpɔ dzɔ dzi nam: be amewo nanɔ wo nɔewo ƒe
asiwo ʋuʋum eye woƒe ŋku me nanɔ keklẽm. Mawu ƒe ŋusẽ le
gbɔgblɔm be, “Yee ma. Yee ma, Mawu ƒe viwo míenye. Mí katã
míenye hame gã dzeani ɖeka, ame nyuie gã ɖeka le Kristo Yesu me,
Eƒe Ŋugbetɔ, ŋutikɔkɔe Tɔa.” Aƒetɔ ƒe Vava gogo. Eƒe dukɔ le ƒu ƒom
le wonɔewo lɔm̃…le lɔlɔ̃ kple Eƒe Anyinɔnɔ ƒe ŋusẽ me. Oo, esia le
abe Dziƒo ene. Oo, nusia nyo. Amen. Oo, edzeani ŋutɔ, enyo ŋutɔ:
ɖeko míele Aƒetɔ la subɔm le Gbɔgbɔ kple ŋusẽ me. Ɣeyiɣi kae nye
si. (Ele be esia nanɔ te; míadze gɔme.)
156 Ðeko meli be…megblɔe na nɔviawo, “Nɔviwo, afiaɖeke meli
míasẽ ɖo o.” Afiaɖeke mele afisia si…Míedze gɔme kura o, eyata
míasẽ ɖo o. Ɖeko—ɖeko wònyo ŋutɔ…Ame nenie le sesem nyuie le
eɖokui me? Aƒetɔ ƒe Anyinɔnɔ sɔŋ, oo, míatɔwo, enyo ŋutɔ, Aƒetɔ ƒe
Anyinɔnɔ le afisia.
157 Azɔ, Aƒetɔ ƒe Anyinɔnɔ le afisia be wòayɔ dɔ dɔlélawo, ada gbe
le amewo ŋu. Mixɔ Edzi se ko. Miexɔ Edzi sea? Ne míate ŋu axɔ

Edzi se la, nusianu le bɔbɔe. Miexɔ edzi sea? Miexɔ se be Aƒetɔ ƒe
Anyinɔnɔ yea?
158 Azɔ, esime mie…Minam ɤeyiɤi via ɖe ko, ɤeyiɤi via ɖe ko azɔ,
ke miɖo to ɤeyiɤi via ɖe. Mina maɖo kpe dzi na mi be Gbɔgbɔ Kɔkɔe
lae le afisia. Mina maɖee fia mi bena Gbɔgbɔ Kɔkɔe, Amesi tututu le
nyawo gblɔm, Amesi le nua wɔm la, enya numa. Ame nenie le afisia
fifia, si lé dɔ va afisia? Mido asi ɖe dzi míakpɔ. Amesiwo ŋu dɔléle
le…Amewo li…
159 Ŋutsua ɖe le tsitre ɖe afima. Nèxɔe sea, amegã? Womemã
gbedoɖameta gbalẽviwo o, gake ɖe èxɔe se be Mawu ate ŋu ayɔ dɔ
wòa? Nèxɔe se be Ate ŋu agblɔ wò dɔléle nama? Ele wò axadame.
Wole dɔ wɔ ge na wò. Ele teƒe. Wò ŋkɔ nye Am. Cartwright. Ele teƒe.
Esia le teƒea? Ʋuʋu asi. Esɔ gbe. Dzo yi aƒe me wò lãme asẽ, megahĩa
nawò o. Èxɔe sea?
160 Ŋutsu ma si lé vidzĩ ma ɖe asi me, ɖe èxɔ dzinye se be menye
Mawu ƒe subɔlaa? Exɔ esia dzi se be Gbɔgbɔ Kɔkɔe laea? Nyemenya
wò o, ele teƒea? Nyemekpɔ wò le nye agbe me kpɔ o; míenya mía
nɔewo o. Èxɔe se be Gbɔgbɔ Kɔkɔe ate ŋu agblɔ vidzĩa ƒe dɔléle nama?
Aklabi le ŋu. Ele teƒe. Mele teƒea? Kakaɖedzitɔe. Metso du sia me o.
O. Wò ŋutɔ, dɔmeɖui le ŋuwò, ele fu ɖem na wò. Ele teƒe, alo oa?
Ètso Kansas Dugã me. Esɔ gbe. Trɔ yi, Yesu Kristo yɔ dɔ wò. Aleluya!
Xɔe se. Èxɔe se kple wò dzi katã?
161 Aƒetɔ ƒe Dɔla le afii, tɔ ɖe nyɔnu amevi me sue—sue sia tame, ewɔ
ametsitsi me, enɔ anyi ɖe afisia tututu, akloloe le fu ɖem nɛ. Èxɔe se
be Mawu ada gbe le ye ŋu tso akloloe ma si mea, nɔvinyɔnu? Wò,
amesi tsyɔ seƒoƒo dzĩ kuku sue ma, kɔ asi yi dzi. Esɔ gbe. Heyi aƒe me
wò lãme nasẽ. Amen. Oo, Mawu ye; Kristo Mawu ƒe Vi lae. Efɔ tso
kukuawo dome. Ele afii.
162 Azɔ, mida asiwo ɖe mia nɔewo dzi ne miawɔ ɤeyiɤi nyuiwo ŋudɔ
le gbedodoɖa me, mia dome amesiame, esime mabia tso amea ɖe gbɔ
be wòava afisia. Va afii, nɔviŋutsu. Esime mietsɔ miaƒe asiwo ɖo mia
nɔewo dzi be miafia be Mawu yɔna dɔ hã, nɔviŋutsua ɖe le afisia si
hã ado gbe ɖa. (Heyi dzi. Esɔ gbe.) Woakafu Aƒetɔ Mawu. 

